
 
 

Última chamada para participar  
no Certame de Literatura LGTBIQ+ do Atlantic 

Pride para relatos curtos sobre diversidade 
 

Coa idea de tecer unha rede de cultura e activista, o festival organiza, por quinto ano 
consecutivo, un concurso literario de relato curto sobre diversidade en colaboración 
coa Rede de Bibliotecas Municipais da Coruña, a través do club de lectura QUEERuña 
 

O V Certame de Literatura LGTBIQ+ pretende visibilizar as diversidades sexuais e de 
xénero e vivenciar as experiencias minorizadas de todas as persoas LGTBIQ+ 
 

As obras deberán ser en galego, orixinais e inéditas, de temática libre e con 
vinculación á diversidade LGTBIQ+, e poderán presentarse até o 31 de maio, optado 
a tres premios en metálico (de 600, 300 e 100€)  
 

O xurado estará composto por integrantes do club de lectura QUEERuña e as obras 
gañadoras anunciaranse durante a celebración do festival (do 5 ao 12 de xullo de 
2026), momento no que terá lugar, tamén, a entrega dos premios 
 

As bases de participación poden consultarse na páxina web do festival, onde tamén 
deberán presentarse os escritos a concurso: www.atlanticpride.es/certame-literario  
 
A Coruña, 26 de maio de 2026.- Até este domingo, 31 de maio, está aberto o prazo para participar 
no  V Certame de Literatura LGTBIQ+ do Atlantic Pride. O certame pretende visibilizar as 
diversidades sexuais e de xénero e vivenciar as experiencias minorizadas de todas as persoas 
LGTBIQ+. As obras deberán ser en galego, orixinais e inéditas, de temática libre e con 
vinculación á diversidade LGTBIQ+, e optarán a tres premios en metálico (de 600, 300 e 100€). 
 
Deste xeito, o Atlantic  Pride convocou neste 2026 unha nova edición do seu Certame de Literatura 
LGTBIQ+. Coa idea de tecer unha rede de cultura e activista, o festival organiza, por quinto ano 
consecutivo, un concurso literario de relato curto sobre diversidade en colaboración coa Rede de 
Bibliotecas Municipais da Coruña, a través do club de lectura QUEERuña, un grupo de lectura que 
se reúne mensualmente desde o 2016 para ler e debater sobre cultura LGTBIQ+.  
 
O xurado do certame está composto por integrantes do club de lectura QUEERuña e as obras gañadoras 
anunciaranse durante a celebración da 7ª edición do Atlantic Pride (do 5 ao 12 de xullo de 2026), 
momento no que terá lugar, tamén, a entrega dos premios. As bases de participación do V Certame de 
Literatura LGTBIQ+ do Atlantic Pride poden consultarse na páxina web, onde está habilitado o 
formulario para poder presentar os escritos a concurso: www.atlanticpride.es/certame-literario 
 



 
 

REQUISITOS DE PARTICIPACIÓN 
Poderán participar todas as persoas maiores de idade, sempre que as obras sexan en galego, 
orixinais e inéditas, non publicadas en ningún tipo de formato, nin total nin parcialmente (incluído 
Internet), non premiadas ou pendentes de decisión en outros concursos, ou á espera de resposta 
de procesos editoriais. O incumprimento desta primeira base descualifica automaticamente o 
traballo presentado. Só se admitirá unha obra por persoa. Toda persoa que participe neste certame 
acepta a cesión da obra para a súa publicación e difusión en outros medios físicos ou dixitais 
relacionados co Atlantic Pride ou o Club de lectura QUEERuña. Nun futuro, tentarase publicar un 
libro cos relatos premiados e unha selección do xurado. 
 
TEMÁTICA, EXTENSIÓN E FORMATO 
A temática é libre, con vinculación á diversidade LGTBIQ+. O texto presentarase a través da páxina 
web do festival www.atlanticpride.es, en formato pdf e en documento tamaño DIN A4, cunha 
extensión máxima de 10 páxinas, con tipografía Times New Roman, tamaño 12, interlineado 1. 
 
XURADO 
O xurado estará composto por integrantes do club de lectura QUEERuña. As integrantes do club 
QUEERuña que compoñen o xurado non poderán participar neste concurso. Unha vez finalizado o 
prazo de presentación, a organización facilitaralle ao xurado todas as obras presentadas ao 
concurso, tamén en formato dixital, pero sen ningún dato persoal que permita identificar a súa 
autoría. O xurado realizará a súa valoración en dúas fases: unha individual e outra grupal, que será 
nun encontro ordinario do club. No caso de existir disparidade de criterios que non permita dirimir 
as obras premiadas, optarse por realizar unha votación individual coas puntuacións 10, 7, 5, 3 e 1 
puntos e as obras gañadoras serán as que maior puntuación acaden. O xurado levantará acta das 
valoracións e posteriormente remitiralla á organización do certame. Os criterios de valoración o 
xurados serán, por unha banda, a calidade literaria e a corrección gramatical, e, por outra, a atención 
a personaxes e historias infrarrepresentadas dentro do espectro LGTBIQ+ e a orixinalidade da obra. 
 
PRAZOS 
O 31 de maio de 2026 será o día de peche da recepción de obras. Durante a celebración do festival 
(do 5 ao 12 de xullo) anunciaranse as obras gañadoras e farase a entrega dos premios. 
 
PREMIOS 
Haberá tres galardóns en metálico (1º premio: 600 €; 2º premio: 300 €; 3º premio: 100 €). 
 
UN REPASO AO CARTEL DO ATLANTIC PRIDE 2026 
O Atlantic Pride encherá de enerxía electrizante os seus escenarios para festexar a súa sétima 
edición do 5 ao 12 de xullo de 2026. Cunha divertida combinación de talento, identidade e enerxía, 
o ‘Orgullo do Norte’ coruñés busca consolidarse, un ano máis, como un evento imprescindible para 
celebrar a diversidade a través da música.  
 
Co seu cartel, o público poderá gozar de propostas musicais que van desde a sensibilidade íntima 
e innovadora de Alba Reche, que combina honestidade e evolución sonora, ata a enerxía potente e 



 
 

visceral de Julieta, unha das voces máis influentes do novo pop catalán, pasando pola forza en 
directo de Ricky Merino e o estilo provocador e festivo de Kika Lorace, que transforma cada 
actuación nunha festa de humor e diversidade. O festival presentará, tamén, «ZAHARAVE», o 
espectáculo electrónico de Zahara, que conxuga o poder do techno cunha escenografía impactante, 
creando unha experiencia única e reivindicativa.  
 
Non faltarán, tampouco, figuras femininas de diferentes xeracións que forman parte do noso 
imaxinario popular como Azúcar Moreno, Soraya ou María Isabel. Xunto a elas, o televisivo Jorge 
González visitará A Coruña tras ser seleccionado como finalista do Benidorm Fest 2026, mentres 
que a diversión sen complexos chegará da man de Tú peleas como una vaca.  
 
Ademais, o talento galego emerxente estará tamén presente nos escenarios do Atlantic Pride este 
verán, grazas á ‘boa vibra’ de bandas e artistas galegas como arde, Jonydasvie, Montedapena, raze 
e Terrae Dj’s. Power pop, pop-punk, pop urbano, World Music, electrónica, músicas de baile e sons 
de raíz encherán o escenario da súa man. Non faltarán á cita formatos híbridos, performance, danza 
e impactantes proxeccións audiovisuais.  
 
Xunto a elas, o ‘Orgullo do Norte’ contará con nomes de pegada nacional e internacional como 
Miriam Rodríguez e Whigfield, que non defraudará co seu himno Saturday Night. A fantasía e o 
humor chegará da man das raíñas do performismo Choriza May, Pitita, Chloe Vittu, la Niña Delantro, 
Electra, Kim Miller, Saia Santa e Sasha Moon.  
 
O Atlantic Pride estrea neste 2026 unha nova proposta, o Atlantic Drag! Con ela, o ‘Orgullo do Norte’ 
coruñés propón, o tarde-noite do luns 6 de xullo, unha divertida homenaxe ao talento drag local, á súa 
forza escénica e a toda a creatividade, a liberdade e a reivindicación humorística e festiva que a arte drag 
supón para a cidade. As 13 raíñas do transformismo que encherán de orgullo o Atlantic Drag na Praza 
de Pontevedra serán: Agata Terrier, Ball Monte, Cloe Savage, Escarlatina Pier, Kara, Kelly Amethyst, Kit, 
Meri Krishna, Muna Duval, Nomi Bull, Rrrita, Xen e Yvhanne Klown, todas elas, recoñecidas caras de 
espazos de referencia da escena drag galega, como o Claro Boba! ou It’s Time for Drag. 
 
Finalmente, aos pratos do festival, nas pichadas encargadas de abrir e pechar as diferentes xornadas 
da cita, situaranse Oro Jondo, Dennis Moore, Paola, DJ Cés, DJ90, DJ Licho e DJ Flashback.  
 
SOBRE O ATLANTIC PRIDE, O ‘ORGULLO DO NORTE’ CORUÑÉS 
Coñecido como o ‘Orgullo do Norte’, o Atlantic Pride é un festival de música pioneiro, gratuíto e 
inclusivo que se celebra na cidade da Coruña, destinado a reivindicar a liberdade afectiva, sexual e 
de identidade dende unha perspectiva lúdica e inclusiva. Na súa pasada edición, a sexta, celebrada 
en xullo de 2025, a cita reuniu a preto de 45.000 persoas. O Atlantic Pride está impulsado pola 
Asociación Orgullo Coruña –ORCO– e conta co patrocinio institucional do Concello da Coruña a 
Xunta de Galicia, no marco dos Concertos do Xacobeo, ademais do o apoio da Deputación da 
Coruña e o patrocinio privado de Estrella Galicia e Globalgrafic.  
 



 
 

O Atlantic Pride nace en 2019 coa vontade de situar á cidade herculina como a capital do bo 
ambiente e a celebración sen distincións nin barreiras. O proxecto, que trata de aglutinar a todas as 
capas da sociedade dentro dunha contorna segura e amigable, desenvólvese en torno a varios días 
de concertos e actividades culturais, coa fin de atraer ao público local e de fóra, como un referente 
cultural, turístico e social e unha das citas imprescindibles do verán no noroeste peninsular.  
 

Tras seis edicións, o Atlantic Pride consolídase como un espazo de celebración aberto, seguro e 
diverso, como referente dos ‘Orgullos’ que se celebran no comezo do verán ao longo da Península 
e no que teñen cabida coloridas propostas para todos os públicos, gustos e idades.  
 
Así, no Atlantic Pride non faltan concertos de inspiración eurovisiva, grandes nomes do pop galegos, 
nacionais e internacionais, divertidas actuacións de drags, pinchadas de dj’s de referencia da escena 
galega e estatal e a celebración do Certame Literario de Literatura LGTBIQ+, da man do Club de 
Lectura QUEERuña, que no 2026 afronta a súa quinta edición.  
 

Nos seus seis anos de historia, o cartel de Atlantic Pride reuniu figuras como La Terremoto de 
Alcorcón, La Casa Azul, Ladilla Rusa, Samantha Hudson, Javiera Mena, Grande Amore, Soleá 
Morente, OBK, Amistades Peligrosas, Fillas de Cassandra, Joe Crepúsculo, La La Love You, Melody, 
Locomía, Nancys Rubias, Samantha Ballentines, Soraya, Chanel, Lucía Pérez, Las Ketchup, Luna Ki, 
Mondra, Nena Daconte, Nebulossa, Raúl, Rosa López, Shego, Supremme De Luxe, Vengaboys, 
Agoraphobia, Anabel Conde, Arantxa Castilla-La Mancha, De Ninghures, David Civera, Edurne, 
Judeline, Leria, Mayo, Merche ou Nia, entre moitas outras.  
 
CONTACTO DE PRENSA ATLANTIC PRIDE!
The Office Comunicación 
Luisa Castiñeira I 620 113 155 
luisa@theofficeco.es 
 
DESCARGA DO PRESS KIT DO ATLANTIC PRIDE 2026 
https://cutt.ly/atlantic-pride-2026 
 
MÁIS INFORMACIÓN 
https://atlanticpride.es/ 
 

 


